
ᑐᒃᑑᔮᖅᑑᑉ ᐃᓅᕕᐅᓪᓗ ᓂᒋᖅᐸᓯᐊᓂ ᑐᒃᑐᖏᑦ ᑲᑎᑦᑐᒋᑦ ᑐᒃᑐᓕᐊᕈᓐᓇᖅᓯᑎᑕᐅᔪᑦ ᑎᓕᓯᔾᔪᑎᒃᑯᑦ 

 
ᑖᑯᐊ ᒥᑭᓪᓕᕙᓪᓕᐊᖏᓐᓇᕐᑐᑦ ᑐᑦᑐᐃᑦ ᑲᑎᑐᒋᑦ ᑕᐃᑲᓂ ᑐᒃᑑᔮᖅᑑᑉ ᐃᓅᕕᐅᓪᓗ ᓂᒋᖅᐸᓯᐊᓂ ᑐᒃᑐᖏᑦ ᑕᐃᒪᖓᓂ 2010−ᒥᒃ, 
ᑕᐃᑲᖓ 123,000−ᓴᖏᓐᓂᒃ ᐊᑉᐸᓯᓐᓂᖃᓕᕐᑐᑎᒃ 38,000−ᖏᓐᓂᒃ ᐆᒪᔪᐃᑦ; 
 
ᐊᒻᒪᓗ ᑕᐃᒪᐃᑲᓗᐊᕐᑎᓪᓗᒋᑦ ᑐᒃᑑᔮᖅᑑᑉ ᐃᓅᕕᐅᓪᓗ ᓂᒋᖅᐸᓯᐊᓂ ᑐᒃᑐᖏᑦ ᑖᑯᐊ ᐱᒻᒪᕆᐅᔪᐃᑦ ᓂᕿᒋᔭᒪᕆᐅᒻᒪᑕ, 
ᐃᓕᖁᓯᖅᑎᒍ, ᐊᒻᒪᓗ ᐱᕙᓪᓕᐊᔪᓕᕆᔨᑯᑎᒍ ᓄᓇᓕᖕᓂ ᖁᓪᓗᕐᑑᒥ; 
 
ᐊᒻᒪᓗ ᑕᐃᒪᐃᑲᓗᐊᕐᑎᓪᓗᒋᑦ ᑖᓐᓇ ᒥᓂᔅᑕ ᐊᖏᕈᑎᒥᓂᒃ ᓇᓗᓇᐃᕐᓯᕗᖅ ᐃᓱᒪᓕᐊᖑᓯᒪᔪᓂ ᑖᑯᓇᖓ ᓄᓇᕗᒻᒥ 
ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ ᑲᑎᑦᑐᒋᑦ ᑐᒃᑐᓕᐊᕈᓐᓇᖅᓯᑎᑕᐅᔪᑦ ᑕᐃᑲᓂ ᑐᒃᑑᔮᖅᑑᑉ ᐃᓅᕕᐅᓪᓗ ᓂᒋᖅᐸᓯᐊᓂ ᑐᒃᑐᖏᑦ; 
 
ᐊᒻᒪᓗ ᑕᐃᒪᐃᑲᓗᐊᕐᑎᓪᓗᒋᑦ ᑖᑯᐊ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ ᓱᓕ ᐃᓱᒪᓕᐅᕈᑎᖃᖅᓯᒪᖏᑐᑦ ᐃᖃᓱᕐᓗᒋᑦ ᑖᑯᐊ 
ᓈᒻᒪᐃᓐᓇᖁᓪᓗᒋᑦ ᑕᐃᑲᓂ ᑐᒃᑑᔮᖅᑑᑉ ᐃᓅᕕᐅᓪᓗ ᓂᒋᖅᐸᓯᐊᓂ ᑐᒃᑐᖏᑦ; 
 
ᐊᒻᒪᓗ ᑕᐃᒪᐃᑲᓗᐊᕐᑎᓪᓗᒋᑦ ᑖᓐᓇ ᒥᓂᔅᑕ ᐅᑉᐱᕆᔭᖓᓂ ᑐᐊᕕᓐᓇᕐᑑᓪᓗᓂᒃ ᐊᒻᒪᓗ ᐊᔾᔨᐅᖏᓐᓂᖏᑦ ᑖᑯᐊ ᐱᔾᔪᑎᐅᔪᑦ 
ᑕᐊᕕᓐᓇᕐᓗᑎᒃ ᐊᓯᔾᔨᑕᐅᔭᕆᐊᓖᑦ ᑐᑦᑐᑕᐅᕙᑦᑐᑦ ᐃᖃᓱᕐᓗᒋᑦ ᑕᐃᑲᓂ ᑐᒃᑑᔮᖅᑑᑉ ᐃᓅᕕᐅᓪᓗ ᓂᒋᖅᐸᓯᐊᓂ ᑐᒃᑐᖏᑦ; 
 
ᑖᓐᓇ ᒥᓂᔅᑕ, ᐊᖏᖁᑎᖃᖅᑐᑎᒃ ᑖᑯᐊ ᐊᖏᕈᑎᒥᓂᒃ ᓇᓗᓇᐃᕐᓯᕗ ᐃᓱᒪᓕᐊᖑᓯᒪᔪᓂ ᑖᑯᓇᖓ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ 
ᑲᑎᒪᔨᖏᓐᓄᑦ , ᐃᓚᖓᓃᑐᑦ 120, 121, 150, 156, ᐊᒻᒪᓗ 157−ᒥᒃ, ᐊᒻᒪᓗ ᑎᑎᕋᕐᓯᒪᔪᑦ ᐊᕕᒃᑐᖅᓯᒪᔪᓂ 121(b)−ᒥᒃ 
ᑕᐃᑲᓂ ᐆᒪᔪᓕᕆᓂᕐᒧ ᐱᖁᔭᖅ ᐊᒻᒪᓗ ᓇᓪᓕᐊᒍᑐᐃᓐᓇᕐ ᐃᑲᔪᖅᑐᐃᔪᖅ ᐱᔪᓐᓇᐅᑎᒥᒍᑦ, ᑖᓐᓇ ᐊᑕᔪᖅ ᑖᑯᓇᓂ ᑐᒃᑑᔮᖅᑑᑉ 
ᐃᓅᕕᐅᓪᓗ ᓂᒋᖅᐸᓯᐊᓂ ᑐᒃᑐᖏᑦ ᑲᑎᑦᑐᒋᑦ ᑐᒃᑐᓕᐊᕈᓐᓇᖅᓯᑎᑕᐅᔪᑦ ᑎᓕᓯᔾᔪᑎᒃᑯᑦ. 

 
 

1.  ᑕᕝᕙᓂ ᑎᓕᓯᔾᔪᑎᒥᒃ, 
 
 “ᐆᒪᔪᕋᓱᐊᕐᓂᕐᒧᑦ ᐊᕐᕋᒍ” ᑐᑭᖃᖅᐳᖅ ᐊᕐᕌᒍᑕᒫᕐᓯᐅᑎᓂᒃ ᐱᒋᐊᕐᕕᖃᕐᓗᓂ ᔪᓚᐃ 1 ᐊᕐᕌᒍᖓᓂ ᐊᒻᒪᓗ ᐃᓱᓕᕝᕕᖃᓪᓗᓂ 
ᔫᓂ 30 ᐊᕐᕌᒍᓐᖑᖅᐸᑦ; (harvest year) 
 
 “ᑐᒃᑑᔮᖅᑑᑉ ᐃᓅᕕᐅᓪᓗ ᓂᒋᖅᐸᓯᐊᓂ ᑐᒃᑐᖏᑦ” ᑐᑭᓕᒃ ᐃᓘᓐᓇᑦᓯᐊᑎᒍ ᑐᑦᑐᐃᑦ ᓇᓗᓇᐃᕐᑕᐅᓯᒪᔪᖅ ᐊᕙᓗᖓᓂ ᑕᐃᑲᓂ 
ᑐᒃᑑᔮᖅᑑᑉ ᐃᓅᕕᐅᓪᓗ ᓂᒋᖅᐸᓯᐊᓂ ᑐᒃᑐᖏᑦ ᑖᑯᐊ ᐆᒪᔪᕋᓱᐊᓂᕐᒧᑦ ᐊᐅᓚᑕᐅᔪᐃᑦ ᐃᓗᐊᓂ ᐋᖅᑭᒃᓯᒪᔪᑦ ᓇᓗᓇᐃᒃᑯᑕᖓᓐᓂ. 
(Bluenose East Caribou Herd) 
 
2. (1) ᑲᑎᑦᑐᒋᑦ ᑐᑦᑐᑕᐅᔪᓐᓇᕐᑐᑦ ᐋᖅᑭᒃᓯᔾᔪᑕᐅᕗᑦ ᑕᐃᑯᖓ ᑐᒃᑑᔮᖅᑑᑉ ᐃᓅᕕᐅᓪᓗ ᓂᒋᖅᐸᓯᐊᓂ ᑐᒃᑐᖏᑦ 
ᐊᖏᕈᑎᐅᔪᑦ ᑕᐃᑲᓂ ᑎᓕᓯᔾᔪᑎᓂ. 
 
 (2) ᑲᑎᑦᑐᒋᑦ ᑐᑦᑐᑕᐅᔪᓐᓇᕐᑐᑦ ᑕᐃᑲᖓ ᑐᑦᑐᐃᑦ ᑲᑎᑦᑐᒋᑦ ᑕᐃᑲᓂ ᑐᒃᑑᔮᖅᑑᑉ ᐃᓅᕕᐅᓪᓗ ᓂᒋᖅᐸᓯᐊᓂ ᑐᒃᑐᖏᓂᑦ 
ᑖᑯᐊ 340−ᖑᔪᑦ ᑐᑦᑐᑕᐅᔪᓐᓇᕐᑐᑦ ᐊᕌᒍᑕᒫᑦ.  
 

(3) ᑖᑯᐊ ᐃᓱᒪᒋᔭᐅᒪᑕ ᐃᓄᖏᑦ ᖁᓪᓗᕐᑐᒃᒥ ᐱᔭᕆᐊᖃᕐᓂᖏᓐᓄᑦ ᐃᓘᓐᓇᖏᓐᓂᑦ ᑐᑦᑐᔪᓐᓇᐅᑎᓂᑦ ᑖᓐᓇ 
ᐋᖅᑭᒃᑕᐅᓯᒪᔪ ᐃᓚᒃᑲᓐᓂᖓᓂ (2)−ᒥᒃ. 

 
(4) ᐊᑕᖏᕐᑐᒋᑦ ᑖᑯᐊ ᐃᓘᓐᓇᖏᓐᓂᑦ ᑐᑦᑐᔪᓐᓇᐅᑎᓂᑦ ᐊᕌᒍᑕᒫᑦ ᑖᑯᐊ ᑐᓂᔭᐅᓂᐊᕐᑐᑦ ᖁᓪᓗᕐᑑᒥᐅᓄᑦ. 

 
 
3.  ᐃᓚᒃᑲᓐᓂᖓᓂ 2(3) ᐊᒻᒪᓗ (4)−ᒥᒃ ᐊᑐᐊᕐᑕᐅᓯᒪᔪᑦ ᑖᑯᐊ ᕿᒥᕐᕈᔭᐅᑲᓐᓂᕆᐊᓕᒃ ᐊᑐᐃᓐᓇᐅᓕᑐᐊᖃᑕ ᑖᑯᓄᖓ 
ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ ᑖᑯᐊ ᐱᔾᔪᑎᒋᓗᒋᑦ ᐃᓚᖓᓂ 158−ᒥᒃ ᑖᑯᐊ ᐱᖁᔭᖓᓐᓂᑦ, ᑭᓯᐊᓂ ᐊᑐᕈᑎᐅᔪᖅ ᑭᖑᓂᐊᒍ 
ᑖᑯᐊ: 

(a) ᐊᑐᓕᕐᑎᑕᐅᑎᓪᓗᒍ ᑖᓐᓇ ᑎᓕᓯᔾᔪᑎ ᑖᑯᐊ ᐊᑐᓕᕐᑎᑕᐅᔪᑦ ᓇᓗᓇᐃᕐᑕᐅᓗᑎᒃ ᐃᓱᒪᓕᐊᖑᓯᒪᔪᑦ 
ᑖᑯᓇᖓ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ ᐃᖃᓱᕐᓗᒋᑦ ᑖᑯᐊ ᓈᒻᒪᐃᓐᓇᖁᓪᓗᒋᑦ ᑕᐃᑲᓂ 
ᑐᒃᑑᔮᖅᑑᑉ ᐃᓅᕕᐅᓪᓗ ᓂᒋᖅᐸᓯᐊᓂ ᑐᒃᑐᖏᑦ; ᐅᕝᕙᓘᓃᑦ 

(b) ᐊᑐᓕᕐᑎᑕᐅᑎᓪᓗᒍ ᑭᖑᓂᐊᒍ ᑎᓕᓯᔾᔪᑎ ᑖᓱᒪ ᒥᓂᔅᑕᐅᑉ ᐃᖃᓱᕐᓗᒋᑦ ᑖᑯᐊ ᓈᒻᒪᐃᓐᓇᖁᓪᓗᒋᑦ 
ᑕᐃᑲᓂ ᑐᒃᑑᔮᖅᑑᑉ ᐃᓅᕕᐅᓪᓗ ᓂᒋᖅᐸᓯᐊᓂ ᑐᒃᑐᖏᑦ. 

 
4. ᑐᒃᑑᔮᖅᑑᑉ ᐃᓅᕕᐅᓪᓗ ᓂᒋᖅᐸᓯᐊᓂ ᑐᒃᑐᖏᑦ ᑲᑎᑦᑐᒋᑦ ᑐᒃᑐᓕᐊᕈᓐᓇᖅᓯᑎᑕᐅᔪᑦ ᑎᓕᓯᔾᔪᑎᒃᑯᑦ, ᑎᑎᕋᕐᑕᐅᓯᒪᔪᑦ 
ᑕᐃᑲᓂ ᒪᓕᒐᕋᓛᓂᒃ R-002-2017, ᑖᓐᓇ ᐲᕐᑕᐅᔪᖅ.  



ᑐᒃᑑᔮᖅᑑᑉ ᐃᓅᕕᐅᓪᓗ ᓂᒋᖅᐸᓯᐊᓂ ᑐᒃᑐᖏᑦ ᑲᑎᑦᑐᒋᑦ ᑐᒃᑐᓕᐊᕈᓐᓇᖅᓯᑎᑕᐅᔪᑦ ᑎᓕᓯᔾᔪᑎᒃᑯᑦ 

 3 R-012-2017 

ᓇᓗᓇᐃᔭᐃᔾᔪᑏᑦ 
(ᐃᓚᖓᓂ 1) 

